
Ke tsaya sebaka se go lo amogela mo kgatisong e nngwe 
ya Masakeng Farmers Newsletter. Go a itumedisa go bo 
ke le modulasetilo wa komiti ya banana ba ba tlhaga ba 
Samane mo kgaolong ya Jwaneng - kgaolo ee botlhokwa 
mo tshireletsong ya sebatana sa Letotse. Di Network tsa 
rona tsa barui di mosola ka gore di re kopantse le go re fa 
sebaka sa go ithuta mo go bang ka rona,gore tlhabolola 
le go tlhatlosa matshelo a rona ka thuo. Kgolagano ya 
rona le ba Cheetah Conservation Botswana (CCB) etswa 
kgakala ebile re itumeletse thata go bo rene re kopane le 
bone le thuso e ba re e fileng go re isa pele ka dikgang 
tsa tshomarelo tikologo le go nna barui ba tlhwatlhwa. 
Mo gompienong ke motlotlo go tlhalosa gore ga re sa 
tlhole re bona dibatana ele kgwetlho mme re di bona ele 
sengwe se re ka ipelang ka sone mo kgaolong ya rona le 
mo go tsa bojanala. Re ruile mo go nonofileng re tshela 
mmogo le dibatana ka go dirisa methale ee farologaneng 
ya go thibela dibatana mo leruong. Bontsi jwa maloko a 
rona ba abetswe dintsa tse di tlhokomelang leruo ke ba 
CCB ele mongwe mothale oo berekang wa go fokotsa 
tatlhegelo ya leruo ka ntlha ya dibatana. 
 
Ngwaga wa 2018 e nnile ngwaga o monamagadi 
mo go rona ka gore fa sebaka sa go gola mo thuong 
ya rona le go tsisa maduo a go bereka mmogo re le  
setlhopha. Re ipela thata ka go rotloetsa go tshela  
mmogo le dibatana ka kagiso mo mafelong a thuo. Le fa 
phetogo ya loapi e re ama fela thata re le barui, re nna 
ka tsholofelo ya gore fa re dira ka natla mo thuong ya 
rona, re ka bona maduo aa nametsang. Re tla tswelela 
re bereka mmogo go jesa lefatshe la rona gore ba ba 
tlang ba bone meamuso ee tshwanang le ya rona. PULA!  

Donald Simon
Southern Livestock Farmers Network (SOLIFANE)
Modulasetilo

Kamogelo
Go Tlhabolola le go Laola Thuto ya Thuo
Maloko a SOLIFANE le Ghanzi Small Stock Farmers 
Network (GFN) ba ne ba nna le sebaka sa go tsenele-
la thutuntshoe rulagantswe ke ba lephata la Agricultural 
Business and Promotion la Kanye le Ghanzi ka kgwedi 
ya Phalane 2017 le ya Tlhakole 2018 ka go latelana. 
Thuto ya go dira mekwalo ya leruo e kgona go thusa ba-
rui go itse ka botlalo dipalo tsa leruo la bone, malwetse 
aa mo kgaolong, dikgobalo, dintsho le gore di bakiwa ke 
eng ga mmogo le tshenyo ya dibatana. Gantsi fa go sena 
mekwalo ya leruo ee tsepameng, matotse le dibatana tse 
dingwe di nna di bakelwa molato wago bolaya leruo go 
akarediwa le tse dingwe jaaka malwetsi, dinoga le bo-
godu. Go rotloetsa barui go dira mekwalo ya leruo go ka 
kgona go lemotsha morui botlhokwa le boleng jwa teng 
mo thuong. Re eletsa go leboga ba lephata la Agricul-
tural Business and Promotion ka gore ema nokeng ka 
thutontshoe mme ebile re dumela fa e le tshimilogo ya 
go bereka mmogo go tlhabolola matshelo a barui mo dik-
gaolong tse.

Di Network

Maloko a GFN ba le mo thutong ya go dira  
mekwalo ya leruo ka Tlhakole 2018

Go Etelana le go Abelana Megopolo
Maloko a GFN ba na le ba CCB go tswa Ghanzi, ba ne 
ba etela maloko a SOLIFANE ko Jwaneng  ka kgwedi ya 
Motsheganong e tlhola malatsi ale masome a mabedi le 
botlhano 2018. Moono wa loeto lo e ne ele go fa maloko 
sebaka sa go kopana le bangwe ka bone le barui ba ban-
gwe mo kgalong go abelana maele a thuo. Maloko otlhe 
ba ne etela gape ditshupegetso tsa loruo tsa ba South-
ern District Beef Farmers Association ko Moleleme (mo 
motsaneng wa Samane). Mme Mothibi go tswa ko GFN 
o ne a bua jaana, “ go abelana maele re ntse mmogo go 
ne go kgothatsa fela thata. Go ithuta mo go ba bangwe 
ba ba dirang sentle go botlhokwa fa ba ntse ba re bolele-
la ka fa ba dirang ka teng le gore ba kgona jang.”

Di Network (tswelelo) Go itse ka Metlhala ya Dibatana

Go le gantsi, Matotse le dibatana tse dingwe jaaka bo 
phokoje di tlhakanela mafelo bogolo jang a thuo. Fa o 
tlhakanetse lefatshe le dibatana, go a thusa gore o di 
farologanye bogolo jang metlhala ya tsone. Go botlhok-
wa go itse dibatana ka mefuta tse di mo lefelong la gago  
ka gore go ka thusa go tlhopha methale eo ka e diri-
sang go di thibela le go sireletsa leruo la gago. Morui o 
tswanetse a gakologelwa gore ga go motlhofo go bona 
dinala mo metlhaleng ya dibatana tsa lotso lwa katse fa 
e se mo motlhaleng wa Letotse fela. Go itse thata ka 
metlhala ya dibatana, ikgolaganye le ba CCB ka ba na le 
dibukana tse di supang metlhala ya dibatana.

SOLIFANE ele kwa Ditshupong tsa temo-thuo ko 
Ghanzi 
Ditshupo tsa temo-thuo tsa Ghanzi di fa barui sebaka 
sa go kopana mme ba arologane maele a thuo ee lol-
ameng le go supa leruo le ditirelo tsa bone. Maloko a 
SOLIFANE ba le lesome le bobedi ba ne ba etela ko dit-
shupong tse ka thuso ya ba CCB ka kgwedi ya Phukwi 
2018. Ba ne gape ba nna le sebaka sa go etela morui ka 
bone yo eleng leloko la GFN ko morakeng wa gagwe wa 
leloko la GFN Rre. Geoffrey Moyo go bona jaaka a dira 
mo thuong ya gagwe. Rre Moyo o ne a tlhalosa ka fa a 
ruileng sentle ka teng mo kgaolong ee nang le dibatana. 
O ne a gakolola a bo a rotloetsa maloko gore go botl-
hokwa gore morui a nne mo morakeng ka dinako tsotlhe 
gore a itlhokomelele leruo kana a dire gore a iponagatse 
kgapetsa kgapetsa fa a sa kgone go nna ko morakeng. 
Go dira jalo go ka tlhabolola thuo, ga oketsa maduo le go 
fokotsa tshenyo epe fela. 

Modulasetilo wa SOLIFANE Rre Donald Simon o ne a 
akgela jaana, “Jaaka nako tsotlhe, ke nna ke itumelela 
go tla Ghanzi ka go nkgothatsa le go feta go tswelela 
ka thuo yame. Ditshupo tsa Ghanzi ke dingwe tsa tse di 
tona mo lefatsheng la rona ebile ga nke di ntshwabisa. 
Ke ithutile go le go ntsi mo go Rre Moyo ebile ke mo leb-
ogela go re amogela mo morakeng wa gagwe. E ne ele 
loeto lo lo monate ruri – rea leboga”.

Maloko a di network ba arologana maele a thuo ya 
bone

Dikgang tsa Lesaka la Ditshupegetso la CCB

Lefelo la ditshupegetso la CCB mo kgaolong ya Ghan-
zi le dirisiwa go batlisisa le go lekeletsa methale e me-
sha ya thuo. Lesaka le lena le dipodi di le masome a 
matlhano le boraro,dinku di le tharo le dintsa tse di tlho-
komelang leruo di le pedi. Ko lesakeng le, ba CCB ba 
setse ba rutuntshitse le go abela barui mo dikgaolong 
tsa Ghanzi, Kgalagadi le Ngamiland dintsa di le lekgolo, 
le lesome le borataro (116). Ka kgwedi ya Motsheganong 
e tlhola masome a mabedi le motso 2018, lefelo le, le ne 
la dirisiwa go tshwarela thuto-puisano ka thutuntsho le 
tlhokomelo ya dintsa tse di tlhokomelang leruo le gore 
di bereka jang. E ne ya nna sebaka sa gore barui ba 
abelane maele ka tse ba di itemogetseng mo mafelong a 
bone ka tiriso ya dintsa tse di dtlhokomelang leruo. Barui 
ba ba abetsweng dintsa ke ba CCB ba ne ba fa bosupi le 
dikgakololo ka tlhokomela ya dintsa tse. 

Ms. Seitiso Moreputla – SOLIFANE Vice Secretary 

“Thuo yame e simologile ka ngwaga wa 2008 ka thuso le 
thotloetso ya lenaneo la ga goromente la Livestock Man-
agement Infrastructure Development (LIMID). Ke simo-
lotse ka dipodi tse di namagadi di le lesome le boroba-
bobedi le phoko ele nngwe. Ka ngwaga wa 2015-2016, 
ka rotloediwa ke ba Youth Development Fund (YDF) ka 
dipodi di le masome ale marataro le diphoko di le pedi 
mme thuo yame ya nna boipelo jwame. Ke bereka sen-
tle le maphata aa okametseng thuo aa farologanyeng a 
ga goromente jaaka ba matlhoko a leruo leba tsadiso ya 
leruo mo kgaolong ya rona ya Samane. Ba re thusa ka 
di thutuntsho tsa kgwebo ya leruo, matlhoko a leruo le 
melemo ga mmogo le go batlela leruo la rona mareki-
setso.  Ke netefatsa gore ke lekola maphata a ka dinako 
tsotlhe go itse ka tse di diragalang ka dikgang tsa leruo le 
go kopa thuso le dikgakololo fa go tlhokafala. 

Ke tsenelela ditiro tsa di network ka ke le leloko la SO-
LIFANE jaaka ditshupo tsa temo-thuo tsa Ghanzi. Le tsa 
Southern District Beef Farmers Association. Ke tlhoma-
misa gore tsenelela bokopano jo jwa batho ba ba farolo-
ganyeng, bo nthusitse mo methaleng yame ya tsadiso. 
Ke itumelela kgolagano ya rona le ba CCB le go bo ke 
abetswe ntsa ee tlhokomelang leruo go tswa mo lena-
neong la bone la dintsa tse di tlhokomelang leruo. Mora-
go ga go bereka le ba CCB, ga re sa tlhole re tshwenng-
wa ke dibatana mo kgaolong ya rona ebile re itemogetse 
mosola wa go tshela mmogo le dibatana. Go nna teng 
mo thuong yame ka nako tsotlhe go mpolokela nako le 
madi ebile ke kgona go rekisetsa barui ba bangwe le ba 
ba boneng dithuso ka mananeo a ga goromente a LIMID 
le YDF. Dikgwetlho tse ke di itemogetseng mo thuong 
ya dihutshane ke go tlhoka marekisetso le mafulo. Ke 
na le lorato mo thuong ya dihutshane mme ke eletsa go 
bona kgolo mo leruong lame gore ke kgone go thusa ba 
lelwapa lame.”

Go Itshekatsheka ga Morui

Ditlou di gongwe le gongwe
Kgotlhang ya batho le ditlou e ntse ya gola ka gore 
jaanong dipalo tsa ditlou di golelela pele ebile ditlou di 
fitlhelwa mo mafelong a ntseng di sa fitlhelwe mo go one. 
Go bona ditshedi tse di kana ka ditlou kgapetsa kgapetsa 
fa motho a sa di tlwaela go ka nna ga tsisa ketsaetsego 
mo matshelong a batho. Tse di latelang ke ditselana 
dingwe tse batho ba ka di dirisang go itshireletsa mo 
mafelong aa nang le ditlou le gone go itsa go gotlhagotl-
hana le tsone (ditselana tse di tla ka ba Ecoexist).

Go Itshireletsa Mo Ditloung

• Se tsamaye bosigo mo mafelong aa nang le ditlou. 

• O seka wa atamela ditlou thata ebile o seka wa leka go 
di tshosa. Ditlou gantsi di leka go nna kgakala le batho. 

• Fa tlou e go tshosetsa ka go tsholetsa tlhogo (e ntshi-
tse ditsebe ebile e tsositse modumo, o seka wa sia). 
Dira modumo ka go opa diatla kana go letsa molodi. 

• Fa o lemoga gore tlou e galefile (ka go diga tlhogo e 
isitse ditsebe kwa morago), sia mme o leke go palama 
sengwe se se telele jaaka setlhare se se tona kana 
seolo. 

Gantsi ditlou ke diphologolo tse di molemo mme tlou nn-
gwe le nngwe ena le ka fa e itsayang ka teng go tswa 
fela gore dikgwetlho tsa yone ke tse di ntseng jang. Fa 
ditlou di kile tsa kgokgontshiwa pele, di ka supa se ka 
go nna bogale le ha di sa dirwa sepe. Go botlhokwa go 
sutela ditlou fa di teng le go leka gore o seka wa di tsen-
ya bogale.

Go Sireletsa Mafelo a Temo - thuo mo Tshenyong ya 
Ditlou
Ditlou ka bontsi tse di bonwang mo dikgaolong tsa Ghan-
zi le Kgalagadi di fudugela ko mafelong aa farologanyeng 
go batla mafulo a matalana. Kgaolo ya Kgalagadi ka bo 
yone ga se lefelo le le siametseng go tshela ga ditlou ka 
jalo, ditlou ga se gantsi di ka thibelela mo lefelong le le 
lengwe sebaka se se telele. Di ka baka tshenyo ya go 
tshwana le go kgaola ditererata tsa masimo le meraka fa 
di feta mme tshenyo e ga se gantsi e le ee feteletseng 
bogolo jang fa di tsamaya le ditlou tse ditonanyana (go 
le gantsi di ralala diterata tsa masaka a dikgomo fa tse 
di dusang tsone di tsamaya le le ditlowana tse di ka se-
keng tsa ralala diterata tse). Ditlou tse dingwe di ka sen-
ya dikago tsa metsi bogolo jang fa go sena metswedi 
e mangwe ya metsi mo kgaolong. Go botlhokwa gore 
barui ba itse gore goromente o duelela tshenyo ya ditlou 
ka botlalo.  Go na le ditsela tse di ka dirisiwang go sire-
letsa masimo le metswedi ya metsi fa tshenyo ya ditlou 
e nna selo modiro jaaka tiriso ya diterata tsa chefi le tsa 
dinotshi, melatswana le mabotana go sireletsa didiba le 
mathompo. Ikgolaganye le ba Ecoexist go itseela go le 
gontsi ka go Tshela mmogo le ditlou ko www.ecoexist-
project.org.

GOVERNMENT CONTACTS
Department and role Location Phone number  
Department of Wildlife and National Parks (DWNP) Mabutsane 588 9244
Department of Wildlife and National Parks (DWNP) Kanye 544 1250
Department of Wildlife and National Parks (DWNP) Ghanzi 659 6323
Police Mabutsane 588 9333
Police Kanye 544 0632
Police Jwaneng 588 0334
Police Ghanzi 659 6222
Department of Veterinary Services (DVS) Jwaneng 588 0466
Department of Veterinary Services (DVS) Ghanzi 659 6378

Contributors: 
Botswana Meat Commission
Anna Songhurst - Ecoexist

CCB Contacts:
Morulaganyi Kokole: +267 7211 9355/ 7294 1197
Phale Seele : +267 7511 9485/ 7289 7874
King Modise: +267 7440 4531/  7348 6482 

Ditiro tsa di Network di Rotloeditswe ke ba:

Donald Simon (Chairperson)  7347 1478
Letlhogonolo Setswalo (Vice Chairperson) 7165 5122
Phenyo Moakofhi (Secretary)  7358 9282
Seitiso Moreputla (Vice Secretary)  7383 5591
Boiteko Mokabati (Treasurer)  7349 9779
Gabaakanye Keakohile   7345 8558
Tshekiso Tsholohelo   7358 1739
Dipui Motswaiso    7580 9711

SOLIFANE Contacts
Rachel Kelefitlhetse (Chairperson)  7317 7432
Kabelo Modise (Vice Chairperson)  7303 4511
Setlhabane Boikotlhao (Secretary)  7165 8055
Vivian Mikgatlhanyane (Vice Secretary) 7394 5514
Kebalepile Bantshwanetse (Treasurer) 7627 9626
Ofaletse Thaushe    7370 1935
Moalpi Kwadipana   7371 2676
Nelson Molatole    7369 6785
Tjiramanga Mokgatlhanyane  7777 8512
Bakang Ramoswaane   7269 1516

GFN Contacts

BMC SLAUGHTER PRICES (P/KG) - 2018

NON-EU MARKETS EU MARKET

Kgs <180 180-199 200-219 220-239 240-259 260-269 270+ 180-199 200-219 220-239 240-259 260-269 270+

Prime 17.00 23.00 23.00 23.00 23.00 23.00 23.00 30.60 32.10 32.20 33.00 33.00 33.00

Super 17.00 23.00 23.00 23.00 23.00 23.00 23.00 29.50 30.00 30.20 30.90 30.90 30.90

Grade 1 17.00 23.00 23.00 23.00 23.00 23.00 23.00 26.80 27.90 28.20 28.70 28.70 28.70

Grade 2 17.00 23.00 23.00 23.00 23.00 23.00 23.00 25.60 26.10 26.50 27.10 27.10 27.10

Grade 3 12.00 23.00 23.00 23.00 23.00 23.00 23.00 25.40 25.40 25.40 25.40 25.40 25.40

Grade 4 7.10 23.00 23.00 23.00 23.00 23.00 23.00 - - - - - -

Canning 7.10 23.00 23.00 23.00 23.00 23.00 23.00 - - - - - -


